བཀོད་ཁྱབ་བཅུད་དོན།

༡༽ དམིགས་དོན་དང་པ། 

འབྲུག་རྒྱལ་གཞུང་ ཞབས་ཏོག་ལྷན་ཁག་འོག་ལུ་ ལམ་སེལ་ལས་ཁུངས་ཀྱིས་ པངྨ་དགའ་ཚལ་དང་ དབང་
འདུས་ཕོ་བྲང་ དར་དཀར་ནང་ རྫོང་ཁག་ ༣ གྱི་འོག་ལུ་ ཡན་ལག་འཁོར་ལམ་ ཀི་ལོ་མི་ཊཪ་ ༧༥ སེལ་དོ་
ཡོདཔ་ཨིན། 
གྲོང་གསེབ་ལམ་སེལ་ ལས་འགུལ་གྱི་ དམིགས་དོན་གཙོ་བོ་རང་ གྲོང་གསེབ་ཀྱི་ མི་སྡེ་ཚུ་ ཁྲོམ་དང་ སློབ་གྲྭ་ སྨན་ཁང་ལྟེ་བའི་ བར་ནང་གི་ འགྲུལ་ལམ་ གོང་འཕེལ་བཏང་ནི་དང་ གཞན་ཡང་དཔལ་འབྱོར་དང་ མི་སྡེའི་
ཞབས་ཏོག་ མཐུན་རྐྱེན་ཚུ་ཡོདཔ་བཟོ་སྟེ་ མི་སྡེའི་གནས་སྟངས་དང་ དངུལ་ཐོག་གི་ ཐོན་ཤུགས་ཡར་སྐྱེད་
བཏང་ནིའི་དོན་ལས་ཨིན།

༢༽ དམིགས་དོན་གཉིས་པ་དེ། 

འཁོར་ལམ་ལས་འགུལ་འདི་གཞི་བཙུག་ སྒྲིང་སྒྲི་བཟོ་ནི་དང་ རང་བཞིན་གནས་སྟངས་ལུ་ གནོད་པ་མེདཔ་
འབད་དེ་ གྲོང་གསེབ་གོང་འཕེལ་བཏང་ནི། མི་སྡེ་གིས་ འཁོར་ལམ་ གདམ་ཁ་རྐྱབ་ནི་དང་ འཛིན་སྐྱོང་འཐབ་

ནི་ ཉམས་བཅོས་ཀྱི་ ལཱ་འབད་ནི་ཚུ་ནང་ལུ་ མང་སུ་བཅའ་མར་ གཏོགས་བཅུག་ནིའི་དོན་ལས་ཨིན། 

ཁོ་ཐག་པོ་ མཁར་ རྩེ་བར་ གཡུ་རུང་ བར་ནང་གི་ འཁོར་ལམ་ སྐྱར་གསོའི་ལག་ལེན་ འཆར་གཞི་ནང་ལུ་ ཀི་ལོ་མི་ཊར ༢༩.༠༡ གི་ཁྱབ་ཚད་ཡོད། སྙན་ཞུ་དེ་གིས་ ལས་འགུལ་གྱི་ས་ཁོངས་ནང་ཚུད་པའི་ ཁྱིམ་གུང་ཚུ་
དང་ མི་སྡེའི་དཔལ་འབྱོར་ལུ་ གནོད་པ་ཕོག་པའི་སྐོར་ལས་ གནོད་སྐྱོན་མར་ཕབ་རྐྱབ་ནིའི་ གྲོས་འཆར་ཚུ་
ཡང་བཀོད་དེ་ཡོད། 
མི་སྡེའི་དཔལ་འབྱོར་ལུ་ ཐོ་ཕོག་པའི་སྐྱར་ཞིབ་གྲུབ་འབྲས་ལུ་ གཞི་བཞག་སྟེ་ གནོད་པ་ཕོག་མིའི་ གུང་པ་ཚུ་
དང་ སྤྱིར་བཏང་མི་སྡེ་དང་གཅིག་ཁར་ གྲོས་བསྟུན་འབད་དེ་ སྐྱར་གསོའི་ ལག་ལེན་འཆར་གཞི་ ཁ་གསལ་
སྦེ་བཀོད་སྒྲིག་འབད་དེ་ཡོད། འཆར་གཞིའི་ དམིགས་ཡུལ་གཙོ་བོ་རང་ འབྲུག་གཞུང་དང་ འཛམ་གླིང་དངུལ་
ཁང་གི་བར་ནང་ ཁས་ལེན་ཆ་འཇོག་འབད་མི་དང་ སྲིད་བྱུས་ ལམ་ལུགས་ཚུ་དང་འཁྲིལ་ གནོད་པ་ཕོག་པའི་ མི་སྡེ་ཚུ་ལུ་ ཁེ་ཕན་སྐྱར་གསོ་ ཏན་ཏན་བཟོ་ནིའི་དོན་ལས་ཨིན། ལས་འགུལ་དེ་གི་ སྲིད་བྱུས་དང་ བཅའ་ཁྲིམས་ལམ་ལུགས་ཚུ་ལུ་ བརྩི་མཐོང་སྐྱེད་དེ་ ལག་ལེན་འཐབ་ནི་དང་ ལྷག་པར་ སའི་བཅའ་ཁྲིམས་ སྤྱི་ལོ་༢༠༠༧ ཅན་མ་དང་ འབྲུག་གཞུང་དང་ འཛམ་གླིང་དངུལ་ཁང་གི་ མི་སྡེ་ཉེན་སྲུང་གི་སྲིད་བྱུས་དོན་ཚན་ ༤.༡ ཅན་མར་ ནང་སྡོད་མི་སེར་དང་ དོན་ཚན་ ༤.༡༢ པའི་ནང་ཁས་བླང་སྐྱར་གསོའི་དོན་ལས་ཚུད་དེ་ཡོད། 
སྐྱར་གསོའི་ལས་འཆར་ནང་ལུ་ གནོད་པ་ཕོག་མིའི་ དབྱེ་བ་ཁ་གསལ་ དཔེར་ན་ (༡) ས་ཆ་མེདཔ་བཏང་བ། 
(༢) རྒྱུ་དངོས་གཞན་མེདཔ་བཏང་བ། (༣) ཁེ་འབྱུང་གི་གོ་སྐབས་གཞན་དང་ ཚེ་སྲོག་ལུ་ གནོད་རྐྱེན་ཕོག་
མི་ཚུ་ཨིན་མས། འབྲུག་གཞུང་གི་ སའི་བཅའ་ཁྲིམས་ སྤྱི་ལོ་ ༢༠༠༧ ཅན་མ་དང་ ས་ཆའི་རྒུད་འཐུས་སྤྲོད་
ཐང་ གོང་ཚད་ཀྱི་བཅའ་ཡིག་ སྤྱི་ལོ་ (༡༩༩༦) ཅན་མ་དེ་ སྤྱི་ལོ་ ༢༠༠༨ ལུ་ བསྒྱུར་བཅོས་འབད་མི་དང་ འཛམ་གླིང་དངུལ་ཁང་གི་ སྲིད་བྱུས་ཚུ་ སྐྱར་ཞིབ་ཐོག་ལས་ སྐྱར་གསོའི་ ལས་འཆར་དེ་ནང་ གྲོས་དོན་
བཀོདཔ་ཨིན། 

ལམ་གྱི་ཚད་ཐིག་དང་ ས་ཆ་སྐྱར་འཇལ་དེ་ རྒྱུ་དངོས་ལུ་ གནོད་པ་ཕོག་མིའི་ ཇོ་བདག་ཚུ་ ཤེས་ནིའི་དོན་ལས་ བཀོལ་སྤྱོད་འབདཝ་ཨིན། ཨིན་རུང་ལ་ལུ་ཅིག་ཁར་ ཐབས་ར་མེད་པ་ ལམ་གྱི་ཚད་ཐིག་ཕོག་མི་ཚུ་ལུ་ མི་སྡེའི་
གནས་སྟངས་ རྩིས་ཞིབ་བཏོན་ཞིནམ་ལས་ མི་སེར་ལུ་ རྒུད་འཐུས་སྤྲོད་ནི་དང་ སྐྱར་གསོ་འབད་ནིའི་ གཞི་རྩ་
ཚུ་ཡང་ཤེས་ཚུགཔ་ཨིན། གྲོང་གསེབ་འཁོར་ལམ་ ལས་འགུལ་དེ་གིས་ ཁྲིམས་ལུགས་དང་མཐུན་པའི་ མི་སེར་
གྱི་ རྒྱུ་དངོས་དང་ ཚེ་སྲོག་ལུ་ ཉམས་རྒུད་ཕོག་མི་ཚུ་ལུ་ རྒུད་འཐུས་སྤྲོད་ནི་དང་ སྐྱར་གསོ་འབད་ནིའི་ལཱ་ཚུ་
ག་ར་ འཛམ་གླིང་དངུལ་ཁང་གི་ ལག་ལེན་འཐབ་ཐངས་ཀྱི་ སྲིད་བྱུས་དང་ འབྲུག་གཞུང་གི་ལམ་སྟོན་ཁྲིམས་
ལུགས་ལྟར་ ལག་ལེན་འཐབ་ནི་ཨིན།།

རྫོང་ཁག་གི་གནས་ཚད་དང་ ལས་འགུལ་ས་ཁོངས།
པངྨ་དགའ་ཚལ་འདི་ རྒྱལ་ཁབ་ནང་གི་ རྫོང་ཁག་ཆུང་ཤོས་ཅིག་ཨིན། རྫོང་ཁག་དེ་གི་ ས་ཁོངས་ ཧ་ལམ་ ཀི་ལོ་མི་ཊཪ་ གྲུ་བཞི་ ༥༡༨ ཡོད་མི་དེ་ རྒྱལ་ཁབ་ཀྱི་ ས་རྒྱ་ལས་ བརྒྱ་ཆ་ ༡.༣ % དེམ་ཅིག་ཨིན་མས། 
རྒྱལ་ཁབ་ཀྱི་ ས་ཞིང་བརྒྱ་ཆ་ ༥༣ % དེ་ཅིག་ ནགས་ཚལ་སྦེ་ ནགས་ཤིང་དང་ སྟོང་ཕུ་ཤིང་ཚུ་གིས་ ཁྱབ་
སྟེ་ཡོདཔ་ཨིན། ས་ཞིང་བརྒྱ་ཆ་ ༤༥ % དེམ་ཅིག་ ས་ནམ་གྱི་དོན་ལས་ ལག་ལེན་འཐབ་སྟེ་ཡོད་ས་ལས་
རྫོང་ཁག་དེ་ནང་ལུ་ ཞིང་ལཱ་འབད་བཏུབ་པའི་ ས་ཞིང་འདི་ རྒྱལ་ཁབ་ནང་ བརྒྱ་ཆ་མཐོ་ཤོས་ཅིག་ཨིན་པས།
རྩེ་རི་ (སྐམ་ཞིང་ལུ་བསྒྱུར་བཅོས་) འབད་དེ་ ཟ་སྤྱོད་འབད་བའི་ ས་ཆ་བརྒྱ་ཆ་ ༨༥ % ཨིནམ་ད་ ལོ་
ཐོག་གཙོ་བོ་གེ་ཟ་ མོན་འབྱཱ་ འབྱོ་ རྒྱ་རེད་ པེ་ཀར་ ཚོད་བསྲེས་ཀྱི་རིགས་ལས་ ཀེ་བ་ རྒྱ་སྲནམ་ཚུ་ཨིན་
པས། 
སྒོ་ནོར་གསོ་སྐྱོང་ འབད་ནི་དེ་གིས་ཡང་ བཟའ་ཚང་ནང་མི་ཚུ་ལུ་ འཚོ་སྐྱོང་འཐབ་ནིའི་དོན་ལས་ ཕན་ཐབས་
སྦོམ་འདུག། མི་སེར་གྱི་དངུལ་ཐོབ་ འོང་འབབ་གཙོ་བོ་རང་ ཚལ་ལུ་དང་ ཀེ་བ་ ས་ཁ་དམའ་སའི་ཤིང་འབྲས་
ཚུ་ འབོར་མང་སུ་འཚོ་མི་ལས་བརྟེན་ཨིན་པས། ལག་ཐགས་ཀྱི་ འོང་འབབ་འདི་ ཞིང་ལཱ་ལས་ གལ་ཆེཝ་སྦེ་
ཐོནམ་ཨིན་པས། དེ་མ་ཚད་ ཕྱི་མོང་དང་ ཤུ་མར་ བཟོ་བལ་ གཡུས་ཚན་ཚུ་ནང་ དངུལ་གྱི་འོང་འབབ་ ཆེ་
ཤོས་ཅིག་ སྒོ་ནོར་ལས་བརྟེན་འབྱུངམ་ཨིན་པས། 
དངུལ་ཐོག་ཚལ་ལུ་དང་ ཀེ་བ་ཚུ་ བསམ་གྲུབ་ལྗོངས་མཁར་དང་ ངང་ལམ་ལུ་བཙོངམ་ཨིནམ་ད་ པངྨ་དགའ་
ཚལ་རྫོང་ཁག་ནང་ལུ་ ས་གཏེར་རྡོ་དཀར་ལས་འགུལ་དེ་ ཁོ་ཐག་པ་ལུ་ཡོདཔ་ལས་ རྫོང་ཁག་དེ་ནང་གི་ མི་སེར་ཚུ་ལུ་ དངུལ་གྱི་འོང་འབབ་ འབྱུང་ས་ངོ་མ་ཅིག་འབད་ནི་དེ་གིས་ ཁག་ཆེ་ཤོས་ཅིག་ཨིན་པས། 

མི་སྡེའི་དཔལ་འབྱོར་ལུ་ཐོ་ཕོག་མིའི་ གུང་པ་ཚུ་གི་གནས་ཚད།

ལམ་གྱི་ཐིག་ཚད་ལུ་གཞི་བཞག་སྟེ་ གནོད་པ་ཕོག་མིའི་གུང་པ་ཚུ་གི་ མི་རྩིས་དང་ ཉམས་རྒུད་པའི་ རྒྱུ་དངོས་ཚུ་ དབྱེ་ཞིབ་འབད་ཡི། རྒེད་འོག་ ༣ གྱི་ནང་ལུ་ གནོད་པ་ཕོག་མི་ཚུ་གི་ གུང་གྲངས་ཐོ་བཀོད་འབད་དེ་ཡོད། མི་
རྩིས་སྐྱར་ཞིབ་དང་འཁྲིལཝ་ད་ ལྕོང་ཤིང་དང་ གཡུ་རུང་ མཁར་ རྒེད་འོག་ ༣ གྱི་ ཁྱིམ་གུང་པ་ ༨༠ ལུ་ གནོད་པ་ཕོགཔ་ཨིན་པས། མི་སྡེའི་དཔལ་འབྱོར་ལུ་ ཐོ་ཕོག་པའི་སྐོར་ལས་སྙན་ཞུའི་ནང་ ཁ་གསལ་སྦེ་བཀོད་དེ་
ཡོད། ཁྱིམ་གུང་གྲངས་ ༨༠ ལས་ གུང་པ་ ༦༠ གི་ ཉམས་རྒུད་ཕོག་སྟེ་ཡོད་པའི་ཐོ་ ཁ་གསལ་སྦེ་བསྡུ་ལེན་
འབད་དེ་ཡོད་རུང་ གུང་གྲངས་ ༢༠ གུང་སྟོང་ཨིནམ་ལས་ གནས་ཚུལ་ བསྡུ་ལེན་འབད་མ་ཚུགས་པས། 
ཉམས་རྒུད་ཕོག་མིའི་ གུང་གྲངས་ ༦༠ འི་ནང་ མི་རློབས་བསྡོམས་ ༢༣༤ ཡོད་མི་ཚུ་ གུང་པ་རེ་ལུ་ མི་༣.༩ 
ཡོད་པའི་ཚད་རྩིས་ཐོབ་ནུག། མི་རློབས་མང་ཤོས་རང་ སྐྱེས་ལོ་༡༨ ལས་ ༥༦ གི་ནང་འཁོད་འབད་མི་ཨིན་པས། 
མི་རློབས་དེའི་ཐོག་ལས་ བརྒྱ་ཆ་༤༣ % ཨམ་སྲུ་ཨིནམ་ད་ ཕོ་མོའི་ཚད་རྩིས་ལས་ ༡.༠.༠.༧༤གནསཔ་
ཨིན་པས། དེ་ཁར་ ཁྱིམ་གུང་པ་ ༡༡ གི་ ནང་མི་གཙོ་ཅན་ཚུ་ ཨམ་སྲུ་ཨིན་པས། གནོད་པ་ཕོག་མིའི་ བརྒྱ་
ཆ་ ༥༣ % ས་ནམ་ཞིང་ལཱ་འབད་མི། བརྒྱ་ཆ་ ༣༡ % སློབ་ཕྲུག། བརྒྱ་ཆ་ ༤ % བླམ་ཆོསཔ། བརྒྱ་ཆ ༢ %  ཞི་གཡོགཔ། བརྒྱ་ཆ་ ༡༡ % ལོ་ན་ཆུང་བ་ཚུ་ཨིན་པས། དེའི་ཐོག་ལས་ ༥༣ % ལུ་ཤེས་ཡོན་
མེད།  བརྒྱ་ཆ་ ༢༩ % སློབ་ཕྲུག་ གཞི་རིམ་ཤེས་ཡོན་ཐོབ་ནུག། བརྒྱ་ཆ་ ༥ % ནང་པའི་ཤེས་ཡོན་ཡོད་

མི་དང་ བརྒྱཆ་ ༣ % གཞི་རྟེན་ཤེས་ཡོན་ལྷབ་ནུག། 

གུང་གྲངས་ ༦༠ ལུ་ གནོད་པ་་ཕོག་མིའི་ ས་ཆ་ཚུ་ག་ར་ སྐམ་ཞིང་ཨིན་རུང་ ས་རྒྱ་སྦོམ་སྦེ རྩེ་རི་རྫམ་ནིའི་ དོན་ལས་ ས་ཆ་ཚུ་སྟོངམ་སྦེ་ བཞགཔ་ཨིན་པས། ཁོང་ལུ་ཡོད་པའི་ ཤིང་འབྲས་ལྡུམ་ར་ཚུ་ ཁྲམ་ནང་འཁོདཔ་
མིན་འདུག། ཁྱིམ་གུང་པ་ ༦༠ གི་ས་ཆ་ སྐམ་ཞིང་བསྡོམས་ ཨེ་ཀར་ ༤༥.༦༢ ལུ་ འཁོར་ལམ་དེ་གིས་
གནོད་པ་ཕོག་ནུག། གུང་རེའི་ ཚད་སྙོམས་ ས་ཆའི་བདག་བཟུང་ ཨེ་ཀར་ ༢.༨༠ ཨིནམ་ད་ ལོ་ཐོག་
གཙོ་ཆེ་ཤོས་ གེ་ཟ་དང་དངུལ་ཐོག་ ཀེ་བ་དང་ ཨེར་མ་འཚོཔ་ཨིན་པས། པེ་ཀར་ཡང་ མར་ཁུ་ ༼སྣུམ་༽
བཙིར་ནི་གི་དོན་ལས་ བཏབ་མ་ཚད་ ཁྱིམ་གུང་པ་ཉུང་ཤོས་ཅིག་གིས་ གེ་ཟ་དང་ ཀེ་བ་ ཨེར་མ་དུམ་གྲ་རེ་ དངུལ་ཐོབ་ནིའི་དོན་ལས་ བཙོང་དོ་ཡོདཔ་ཨིན་པས། 
མི་སེར་ཚུ་གིས་སླབ་མིའི་ནང་ ཁོང་གི་ལོ་ཐོག་གི་ཐོན་སྐྱེད་ བརྒྱ་ཆ་ ༡༠-༥༠ % ཚུན་ རི་དྭགས་སེམས་ཅན་
གྱི་ཁ་ལུ་ ཤོར་དོ་ཟེར་ཨིན་པས། ལོ་ཐོག་ལུ་གནོདཔ་སྐྱལ་མིའི་ སེམས་ཅན་གཙོ་བོ་རང་ རི་ཕག་ཨིན་མི་འདི་ རྒྱལ་ཡོངས་ཀྱི་ དཀའ་ངལ་ཅིག་ཡང་ཨིན་པས། སོ་ནམ་ལྷན་ཁག་ལས་ སེམས་ཅན་ཚུ་ བཀག་ཐབས་འབད་ནི་
གི་དོན་ལས་ ཐབས་ཤེས་གནས་སྐབས་ བཏོན་ཏེ་འབད་རུང་ འཇམ་ཏོག་ཏོ་ཅིག་ མེན་པའི་ཁར་ ཐབས་ཤེས་
ངོ་མ་འདིནི་ སེམས་ཅན་མ་ཐལཝ་འབད་ ར་བ་སྒྲིང་སྒྲི་སྒོར་ནི་དེ་ཨིན་རུང་ ར་བ་རྐྱབ་ནི་གི་རྒྱུ་ཆས་ཚུ་ལུ་ གོང་
ཚད་མཐོཝ་སྦེ་གནསཔ་ཨིན་པས། གནོད་པ་ཕོག་མིའི་ ཁྱིམ་གུང་པ་ཚུ་གི་ སྒོ་ནོར་སེམས་ཅན་ ནོར་དང་ རྟ་
ཕགཔ་ བྱ་ཚུ་ཨིནམ་ད་ བ་ཨོམ་གཞོ་ནིའི་བསྡོམས་ ༢༦ ལས་མིན་འདུག། མ་གཞི་ སྒོ་ནོར་གསོ་སྐྱོང་འཐབ་

ནི་དེ་གིས་ ས་ནམ་གྱི་ལཱ་འབད་ནི་ལུ་ ཁེ་ཕན་སྦོམ་འབད་ཡོད་མི་དེ་ཡང་ ལུད་དང་ ཨོམ་གྱི་ ཐོན་ཁུངས་ལས་
བརྟེན་ཨིན་པས། 
སྒོ་ནོར་སེམས་ཅན་གྱི་དོན་ལས་ ཕ་སོན་གྱི་རིགས་ལེགས་ཤོམ་ བཀྲམ་སྤེལ་མ་འབད་བའི་ཁར་ གཡུས་ཁའི་རྟ་
ཚུ་ ཁུར་ཆ་སྐྱེལ་ནི་དང་ ལེན་ནི་གི་ དོན་ལས་ལཱ་ བཀོལཝ་ཨིན་པས། ནཱི་འབདཝ་ད་ འཁོར་ལམ་བཏོན་རུང་
རྟའི་ཇོ་བདག་ཚུ་ལུ་ གནོད་པ་ཕོག་དགོཔ་མིན་འདུག། ག་ཅི་སྨོ་ཟེར་བ་ཅིན་ རྟ་གིས་ཁུར་ཆ་ སྐྱེལ་ལེན་འབད་ནི་
ལས་བརྟེན་ འབབ་ཁུངས་ སྦོམ་བཟོ་བཟོཝ་མེད་ནི་དེ་གིས་ཨིན་པས། 
ཁྱིམ་གུང་པ་ ༢ ཀྱི་ ནང་མི་ཚུ་གིས་ སླབ་དོཝ་བཟུམ་འབད་བ་ཅིན་ ལོ་ཐོག་བསྡུ་མི་གིས་ ཁོང་རའི་ ཟ་
འཐུང་ཡང་མ་ལང་བའི་ དཀའ་ངལ་ཡོད་ཟེར་ཨིན་པས། ཁྱིམ་གུང་པ་ ༢༢ ཀྱི་ ནང་མི་ཚུ་གིས་སླབ་མིའི་
ནང་ ལོ་ཐོག་བཏབ་ཞིནམ་ལས་ མ་བསྡུ་བའི་བར་ན་ ཟ་འཐུང་མ་ལང་བའི་ དཀའ་ངལ་ཡོད་ཟེར་སླབ་ཨིན་
པས། བཟའ་ཚང་ནང་མི་ལུ་ རང་དབང་གི་ས་ཆ་ ཉུང་སུ་སྦེ་ཡོད་མི་ཚུ་ ཞིང་ནང་ལཱ་འབད་མི་དེ་གིས་ ལོ་
འཁོར་གཅིག་གི་དོན་ལས་ ཟ་ནི་ཡང་ལང་མ་ཚུགས་པའིི་ དཀའ་ངལ་སྦོམ་ ཐོན་ཏེ་ཡོད་ཟེར་སླབ་ཨིན་པས། 
ཁྱིམ་གུང་པ་མང་ཤོས་ཅིག་གི་ འོང་འབབ་འདི་ ས་ནམ་དང་ སྒོ་ནོར་ལས་བརྟེན་ཨིནམ་ད་ དེ་ཁར་ ཐགས་ལཱ་
དང་ སྦུང་འགུལ་གྱི་ གླ་ཆ་ཚུ་ལུ་བསྟེནམ་མ་ཚད་ བཟའ་ཚང་ནང་མི་ གཞུང་གཡོགཔ་སྦེ་ཡོད་མི་ཚུ་གིས་ སྐྱལ་
བའི་ མ་དངུལ་ཚུ་ལུ་བརྟེན་ འཚོ་སྐྱོང་འབད་དོ་ཡོདཔ་ཨིན་པས། ས་ནམ་དང་ སྒོ་ནོར་གྱི་ ཐོན་ཁུངས་ཚུ་ལས་ ལྷག་ དུམ་གྲ་རེ་བཏོན་ཏེ་ དངུལ་ཁར་བཙོང་དོ་ཡོདཔ་ཨིན་པས། 

གཞུང་གཡོག་ནང་ལུ་ཡོད་མི་དང་ ཚོང་རྐྱབ་སྟེ་སྡོད་མིའི་ བཟའ་ཚང་ནང་མི་ཚུ་གིས་ ལོ་བསྟར་ཟད་འགྲོ་བསྐྱལ་
མི་དེ་ཚུ་ བསྐྱིན་འགྲུལ་མེན་པའི་ འོང་འབབ་སྦེ་ བརྩིསཝ་ཨིན་པས། ཐགས་ལཱ་འདི་ མང་ཤོས་རང་ ཨམ་སྲུ་
ཚུ་གིས་འབདཝ་ཨིནཔས། ཟོང་ཆ་མང་ཤོས་རང་ གོ་དང་དཀྱི་ར་ཨིནམ་ལས་ དེ་ཚུ་ཡང་ ནང་འཁོད་ལུ་
བཙོངམ་ཨིནམ་ད་ ལ་ལོ་ཅིག་ མི་ལས་མི་རྒྱུད་དེ་ ཁྲོམ་ཁ་ལུ་བཙོང་མ་ བཏང་དོ་ཡོདཔ་ཨིན་པས། མི་སེར་ཚུ་
གི་ འོང་འབབ་ཀྱི་རྩིས་ཁྲ་དེ་ དངུལ་ལག་པར་ཐོབ་སྟེ་ཡོད་མི་ལུ་ གཞི་བཞགཔ་ཨིན་རུང་ ཞིང་ནང་གི་འོང་
འབབ་དེ་ ཟ་སྤྱོད་འབད་མི་དང་ བརྗེས་སོར་རྐྱབ་མི་ཚུ་ འོང་འབབ་ཀྱི་གྲལ་ཁར་རྩིས་ནི་མིན་འདུག། 
སྤྱི་ལོ་ ༢༠༠༩ ལོ་གཅིག་གི་ ཚད་སྙོམས་ཀྱི་ འོང་འབབ་དེ་ དངུལ་ཀྲམ་ ༢༨,༠༥༡=༠༠ ཨིན་པས། ཁྱིམ་
ནང་ལུ་ ཟད་འགྲོ་བཏང་དགོཔ་གཙོ་བོ་རང་ ཉེ་བར་མཁོ་བའི་ གཉེར་ཚང་ཉོ་ནི་དང་ ཨ་ལུ་ཚུ་ སློབ་གྲྭའི་ནང་
བཏང་ནིའི་དོན་ལས་ ཟད་འགྲོ་ བཀབ་གོ་ལ་དང་ ཐབ་ཀྱི་མེ་རླུང་ཉོ་ནི་ མེ་བཏེགས་ནིའི་ ས་སྣུམ་གྱི་རིན་ དམང་གི་རིམ་གྲོ་འབད་ནི་ལུ་ ཞལ་འདེབས་ཕུལ་ནི་ཚུ་ཨིནམ་ལས་ ལོ་འཁོར་གཅིག་ལུ་ ཟད་འགྲོའི་ཚད་སྙོམས་ ཡོངས་བསྡོམས་འདི་ དངུལ་ཀྲམ་ ༢༦,༢༠༤/ སོང་ནུག། 
སྤྱིར་བཏང་ལོ་འཁོར་ཟད་འགྲོ་དེ་ ལོ་འཁོར་འོང་འབབ་ལས་ ཨ་ཙི་ཉུང་སུ་ཨིན་པས། ཨིན་རུང་ འོང་འབབ་
དང་ ཟད་རྩིས་ཀྱི་ རྩིས་ཁྲ་ཁ་གསལ་སྦེ་ མ་བཞགཔ་ལས་བརྟེན་ ཟད་འགྲོ་ཕྱམ་ཕྱིམ་སོང་མི་ཚུ་ རྩིས་ཀྱི་གྲལ་
ལུ་མེད། གནོད་པ་ཕོག་མིའི་གུང་པ་ ༦༠ འི་གྲལ་ལས་ གུང་པ་ ༡༨ (༣༠ %) དེ་ དབུལ་འཕོང་གི་ ཚད་
གཞི་ལས་ དམའ་སུ་སྦེ་ཨིནམ་ད་ འ་ནཱི་ཚུ་གི་ ཟླ་རིམ་འོང་འབབ་ དངུལ་ཀྲམ་ ༡,༠༩༦.༩༤ གི་འོག་རྒྱུ་
ཨིན་པས། 
ཁོང་གི་ འབབ་ཁུངས་ཀྱི་རྩིས་བཅུད་དེ་ ལོ་ཐོག་གི་འཚོ་རྩིས་དང་ སྤྱོད་རྩིས་ལུ་ གཞིར་བཞག་སྟེ་ བཏོནམ་
ཨིན་པས། དབུལ་འཕོང་གི་ཚད་གཞི་ལས་ འོག་རྒྱུ་ཡོད་མི་ཚུ་ ཁྱིམ་གུང་པ་རེ་ལུ་ རང་དབང་གི་ས་ཆ་ ཉུང་
སུ་དང་ ནང་མིའི་གྱངས་ཁ་ མང་སུ་ཡོད་མི་ཚུ་ཨིན་པས། དབུལ་འཕོང་གི་ བརྟག་ཞིབ་སྙན་ཞུ་ ༢༠༠༧ དེ་
གིས་ འབྲུག་རྒྱལ་ཁབ་ནང་ དབུལ་འཕོང་གི་ཚད་གཞི་ལས་ དམའ་ཤོས་སྦེ་ཡོད་མི་ཚུ་ མི་རེ་ལུ་ ཟླཝ་རེར་
དངུལ་ཀྲམ་ ༡,༠༩༦.༩༤ རེ་ ཏན་ཏན་སྦེ་བཞག་ནུག། དབུལ་འཕོང་གི་ཚད་གཞི་དེ་ ཟླ་ངོ་གཅིག་ལུ་ མི་རེའི་
ཟ་ཆས་ཀྱི་རིན་གོང་ སྔོན་རྩིས་བཏོནམ་ད་ལུ་ དངུལ་ཀྲམ་ ༦༨༨.༩༨ ལུ་ གཞི་བཞག་སྟེ་ བཏོནམ་ཨིན་པས། 

ཉམས་རྒུད་ཕོག་མི་ཚུ་ལུ་གྲོས་བསྟུན།
ཉམས་རྒུད་ཕོག་པའི་མི་སེར་ཚུ་ལུ་ ལས་འགུལ་གྱི་སྐོར་ལས་ གནས་ཚུལ་ཚུ་ གོ་དོན་སྤེལ་ནི་དང་ དཀའ་ངལ་
མར་ཕབ་ རྐྱབ་ནིའི་དོན་ལས་ གྲོས་བསྟུན་འབད་དེ་ ཐབས་ཤེས་བཏོན་དགོཔ་ཚུ་ཨིན། གྲོས་བསྟུན་འབད་དགོ་
པའི་ དམིགས་དོན་དེ་ཡང་ ས་ཆ་དང་དངུལ་ཐོབ་ཀྱི་ ལོ་ཐོག་ལུ་ གནོད་པ་ཕོག་སྟེ་འབད་རུང་ ལམ་དེ་ལས་
བརྟེན་ ཁེ་ཕན་ཐོབ་མི་ཚུ་གི་ བསམ་འཆར་དང་ མནོ་དོན་ཚུ་ལེན་ཞིནམ་ལས་ ཁྱིམ་དང་ ས་ཆ་ ཚོང་འབྲེལ་
གྱི་ རྒྱུ་དངོས་ ཤིང་འབྲས་ལྡུམ་ར་ཚུ་ལུ་ ལམ་ལས་བརྟེན་ གནོད་པ་ཕོག་པའི་རྒུད་འཐུས་ཚུ་ སེལ་ནི་གི་ཐབས་
ཤེས་བཏོན་ནི་དེ་ཨིནམ་ལས་ ཧེ་མ་ལས་ སྐྱར་གསོ་རྒུད་འཐུས་ཀྱི་ གྲོས་འཆར་དང་གྲོས་བསྟུན་ འབད་དེ་ཡོད་
མིའི་ འཕྲོ་འཐུད་དེ་ ས་ཆ་གཞུང་བཞེས་མཛད་ནི་དང་ རྒུད་འཐུས་སྤྲོད་ནི་གི་སྐོར་ལས་ གྲོས་ཆོད་བྱུངམ་ཨིན། སྤྱི་ལོ་ ༢༠༠༩ ཟླཝ་༡༠པ་ལས་ ༡༢ པའི་ནང་འཁོད་ མི་སེར་ཚུ་དང་གཅིག་ཁར་ གྲོས་བསྟུན་འཛོམས་འདུ་ ཚར་ ༦ དེམ་ཅིག་རྐྱབ་སྟེ་ཡོད་པའི་ གྲོས་བསྟུན་གྱི་འཛོམས་འདུ་ མཇུག་འདི་ སྤྱི་ཚེས་༢༧-༢༨-༡༢-༠༩ ལུ་ ཉིནམ་གཉིས་རྐྱབ་ནུག། 
འཛོམས་འདུ་དེ་ནང་ལུ་ འཛམ་གླིང་དངུལ་ཁང་གི་ སྡེ་ཚན་དང་ ལམ་སེལ་ལས་ཁུངས་ལས་ ལས་འགུལ་འགོ་
དཔོན་ ཀེ་སི་ཨེསི་ ས་འཇལ་སྡེ་ཚན་ དེ་ལས་ ཁག་འབགཔ་ གཡུས་སྒོའི་རྒཔོ་དང་ རྒེད་འོག་གི་ ངོ་ཚབ་ཚུ་
ཡང་ འཛོམས་ཏེ་ འཁོར་ལམ་དེ་གིས་ ས་ཞིང་ལུ་ གནོད་པ་ཕོག་མིའི་གུང་པ་ མང་ཤོས་ཅིག་གིས་ཡང་
བཅའ་མར་གཏོགས་ནུག། གནོད་པ་ཕོག་མིའི་གུང་པ་ཚུ་ལུ་ རྫོང་ཁག་བདག་སྐྱོང་དང་ ལས་འགུལ་གྱི་ ཁ་ཐུག་
ལས་ ཉམས་རྒུད་སེལ་ནི་དང་ སྐྱར་གསོའི་འཆར་གཞི་ བཟོ་ཐངས་ཀྱི་སྐོར་ལས་ གྲོས་བསྟུན་ཞིབ་ཞིབ་འབད་
དེ་ཡོདཔ་ཨིན་པས།  

མི་སྡེའི་བསམ་འཆར་དང་ རེ་དོན་ལུ་གྲལ་གཏོགས།

མི་སེར་གྱི་ཧོངས་ལས་ ཁོང་གི་གཡུས་སྒོའི་ནང་ འཁོར་ལམ་བཏོན་ གནང་མི་འདི་ འབྲུག་གཞུང་ལུ་ བཀའ་
དྲིན་ཆེ་ཟེར་ཞུཝ་ཨིན་པས། མི་སེར་གནོད་པ་ཕོག་མི་ཚུ་གིས་འབད་བ་ཅིན་ འཁོར་ལམ་དེ་ལས་བརྟེན་ གྲོང་
གསེབ་ཀྱི་འཚོ་བའི་གནས་སྟངས་ ཡར་དྲག་འགྱོ་བའི་ རེ་བ་སྦོམ་ཡོད་ཟེར་བཤད་ཅི། རྒེད་འོག་གཞན་གྱི་ གྲོང་
གསེབ་ནང་ལས་ཕར་ འཁོར་ལམ་ལྷོད་མི་ཚུ་ལུ་བལྟཝ་ད་ གོང་འཕེལ་གྱི་ལཱ་འབད་ནི་དང་ རྒྱུན་འབྲེལ་འཐབ་ནི་
ཚུ་ བྱ་སྟབས་བདེ་ཏོག་ཏོ་སྦེ་ འགྱོ་ས་མཐོང་མི་ལུ་ དཔེ་ལེགས་ཤོམ་ མཐོང་ཅི་ཟེར་་སླབ་ཨིན་པས། གནོད་པ་
ཕོག་མི་ཚུ་གིས་འབད་རུང་ ལམ་དེ་ལས་བརྟེན་ རྒྱུན་འབྲེལ་ཡར་འཕར་འགྱོཝ་ལས་ གཞི་རྟེན་མཐུན་རྐྱེན་ མ་ཐོབ་པར་ལུས་ཏེ་ཡོད་པའི་ དཀའ་ངལ་དེ་ཡང་སེལ་ཚུགས་ནི་ ཨིན་པས་ཟེར་བཤད་ཅི། 

ལམ་སེལ་ལས་འགུལ་དེའི་ཁེ་ཕན།
མི་སེར་གྱིས་ཧོངས་ལས་ ལམ་སེལ་ལས་འགུལ་དེ་ལས་བརྟེན་ ཁེ་ཕན་སྦོམ་འབྱུང་བའི་རེ་བ་ སྐྱེདཔ་ཨིན་པས། 
འཁོར་ལམ་ཡོད་ནི་དེ་གིས་ ན་ཚ་རེ་ཕོག་རུང་ སྨན་ཁང་ལེགས་ཤོམ་ཚུ་ནང་ལུ་ ལྷོད་ཚུགཔ་ལས་ ཤི་རྐྱེན་ཉུང་། 
ཁྲོམ་ཁ་ལུ་ ཚོང་འབྲེལ་དང་ ཤེས་ཡོན་ འོང་འབབ་ཡར་དྲག་བཟོ་ནིའི་ གོ་སྐབས་་ཐོབ་ནི་དང་ འཚོ་བའི་གནས་
སྟངས་ ཧེ་མ་བ་ལྷག་སྟེ་ འོང་ཚུགས་པའི་རེ་བ་སྐྱེདཔ་ཨིན་པས། ཧེ་མ་ལས་ཡོད་པའི་སྨན་ཁང་དང་ སློབ་གྲྭ་ཆུང་
བ་ཚུ་ རྒྱ་སྐྱེད་འབད་དེ་ མི་སེར་ཚུ་ལུ་ བྱ་སྟབས་བདེ་ཏོག་ཏོ་ བཟོ་ཚུགཔ་འོང་ཟེར་སླབ་ཨིན་པས་། 
ཧེ་མ་འབད་བ་ཅིན་ འཁོར་ལམ་མེདཔ་ལས་དཀའ་ངལ་ཆེ་ཤོས་རང་ གྲོང་གསེབ་ལས་ ཁྲོམ་ཁར་ལྷོད་ཚུགས་པ་ ལམ་ཐག་རིངམ་མ་ཚད་ སྐྱེལ་ལེན་གྱི་དུས་ཚོད་དང་ ཟད་འགྲོ་ཡང་ སྦོམ་འགྱོཝ་ད་གཅིག་ཁར་ སྐྱེལ་ལེན་
འབད་མི་གི་མི་རློབས་མེད་པའི་ དཀའ་ངལ་སྦོམ་ཐོན་ཏེ་ མི་སེར་ཞིང་ལཱ་འབད་བའི་ ས་ནམ་གྱི་ཐོན་ཁུངས་ཚུ་ཡང་ ཁྱིམ་ནང་ ལངམ་ཅིག་ལས་བརྒལ་ཏེ་ ཚོང་འབྲེལ་གྱི་དོན་ལས་ ཁྲོམ་ཁ་ལུ་ བཏོན་མ་ཚུགཔ་ཨིན་པས། 
དཔེར་ན་ དགུན་ཐོག་ ཚལ་ལུ་དང་ ཀེ་བ་ཚུ་ ཧེ་མ་ འཁོར་ལམ་མེད་ནི་དེ་གིས་ གྲོང་གསེབ་ལས་ཁྲོམ་ཁ་ལུ་ ལྷོད་མ་ཚུགས་པའི་ དཀའ་ངལ་ཡོད་མི་ཚུ་ཡང་ འཁོར་ལམ་དེ་གིས་ དངུལ་ཐོག་སྐྱེལ་འདྲེན་གྱི་དོན་ལས་ མི་
རློབས་མེད་པའི་ དཀའ་ངལ་སེལ་ཚུགས་ནི་དང་ ད་རེས་ མི་སེར་ཚུ་ སློབ་གྲྭ་དང་ སྨན་ཁང་ གཞན་ཡང་ གོང་འཕེལ་དང་འབྲེལ་བའི་ ཅ་ཆས་ཀྱི་དོས་ཚུ་ སྦུང་འགུལ་གྱི་ཐོག་ལས་ བསྐྱལ་དགོ་མི་ཚུ་ ནཱ་ལས་ཕར་སྐྱེལ་
མ་དགོ་པའི་ ཕན་ཐོགས་འབྱུང་ནི་ཨིན་པས། 

ས་ཞིང་དང་རྒྱུ་ཆས་མེདཔ་བཏང་བའི་གནོད་པ།


གནོད་པ་ཕོག་མིའི་གུང་པ་ཚུ་ལུ་ རྒུད་འཐུས་སྤྲོད་པ་ཅིན་ ལམ་དེ་ལས་བརྟེན་ མི་སེར་ལུ་གནོད་པ་བྱུང་ནི་གི་
ཉེན་ཁ་མིན་འདུག། དེ་ཡང་ ས་ལུ་ས་ཚབ་སྤྲོད་ ཉམས་རྒུད་ཕོག་མི་ཚུ་ལུ་ རྒུད་འཐུས་སྤྲོད་པ་ཅིན་ ལོ་ཐོག་གི་
ཐོན་སྐྱེད་མར་ཕབ་དང་ ཟ་ཆས་ཀྱི་དཀའ་ངལ་ ཐོན་དགོཔ་མིན་འདུག། གནོད་པ་ཕོག་པའི་གུང་པ་ཚུ་ལུ་ ས་
ཚབ་སྤྲོདཔ་ལས་བརྟེན་ དཔལ་འབྱོར་གྱི་གནས་ཚད་ མར་ཕབ་འགྱོ་དགོཔ་མིན་འདུག། 
ལམ་སེལ་ལས་འགུལ་དེ་ལས་བརྟེན་ མི་སེར་ཆ་ཁྱབ་ཀྱི་ འོང་འབབ་འདི་ གནས་སྟངས་ཧེ་མ་ལས་ དྲག་ན་མ་
ཤེས་ མི་ཞན་ནི་ཨིན་པས། ག་ཅི་སྦེ་ཟེར་བ་ཅིན་ ལམ་འདི་སེལ་ཚར་བའི་བསྒང་ལས་ ས་ནམ་དང་ སྒོ་ནོར་ 
ལག་བཟོའི་ཐོན་སྐྱེད་ཚུ་ ཚོང་འབྲེལ་འཐབ་ཚུགས་ནི་གི་ གོ་སྐབས་སྦོམ་ཐོབ་ནི་ཨིན་པས། ས་ཆ་དང་ རྒྱུ་དངོས་
ཚུ་ལུ་ གནོད་པ་ཕོག་མིའི་ གུང་པ་ཆ་མཉམ་ལུ་ གཞུང་ལས་ས་ཚབ་དང་ དངུལ་རྐྱང་གི་ རྒུད་འཐུས་ཚུ་ སྤྱི་
ལོ་ ༢༠༠༩ ཅན་མའི་ ས་ཆའི་རྒུད་འཐུས་ཀྱི་ ཐངས་གཞི་དང་འཁྲིལ་ མ་བཏུབ་ བཏུབ་སྦེ་གནང་ནི་ཨིན་
པས། ས་ཚབ་དེ་ཚུ་ལུ་ ས་རིན་ཡང་མ་ཕོགཔ་སྦེ་ ས་ཁྲམ་སྤོ་སོར་འབད་དེ་གནང་ནི་ཨིན་པས། 
གནོད་པ་ཕོག་མིའི་གུང་པ་ཚུ་ལུ་སྐྱར་གསོའི་འཆར་གཞི།

གནོད་པ་ཕོག་མི་ཚུ་གི་ ས་དང་ རྒྱུ་ནོར་གྱི་ རྩིས་ཁྲ་ ཧིང་སངས་ས་དང་ ས་ཚབ་ ལེན་ཐངས་ཀྱི་ཐོ་ཡིག་ ཁ་
གསལ་ རྒུད་འཐུས་དང་ ས་ཚབ་སྤྲོད་ཐངས་ཀྱི་ ལམ་ལུགས་ཚུ་ ག་དེ་སྦེ་ཡོདཔ་ཨིན་ན་གི་སྐོར་ལས་ཡང་ མི་
སེར་ཆ་ཁྱབ་ལུ་བཤད་དེ་ཡོད།

གནོད་པ་ཕོག་མིའི་ཁྱིམ་གུང་ཚུ།
སའི་ཇོ་བདག་ཚུ་ལུ་གྲོས་བསྟུན་དང་ བརྡ་ལན་འབད་ཞིནམ་ལས་ ས་ཆ་སྐྱར་འཇལ་ཞིབ་ཞིབ་སྦེ་འབད་ཡི། ལམ་
ཐིག་ཕོག་མིའི་ས་ཆ་ཚུ་ སྐྱར་འཇལ་འབད་མི་ལུ་གཞི་བཞག་སྟེ་ གནོད་པ་ཕོག་མིའི་གུངཔ་ཚུ་གི་ཐོ་ ཁ་གསལ་
བཀོད་དེ་ཡོད། འཁོར་ལམ་དེ་གིས་ ཡོངས་བསྡོམས་ ཁྱིམ་གུང་པ་ ༨༠ ལུ་གནོད་པ་ཕོག་ནུག། 
གནོད་པ་ཕོག་མི་ཚུ་གི་ ས་ཆ་ཨེ་ཀར་༥༦.༡༣ གྱི་ རྩིས་ཤོར་ནི་ཨིན་པས། ལྕོང་ཤིང་ལུ་ གནོད་པ་ཕོག་མིའི་ ས་
ཆ་ཨེ་ཀར་༠-༡༡ ལས་ ཨེ་ཀར་༢.༤༩ འི་ བར་ན་དང་ གཡུ་རུང་ལུ་ ས་ཆ་ ཨེ་ཀར་༠- ༣༢ ལས་ ༡.༤༢ དེ་ལས་ མཁར་ལུ་ ས་ཆ་ ཨེ་ཀར་༠- ༠༤ ལས་༢.༤༥ ཚུན་ཨིན་པས། གནོད་པ་ཕོག་མིའི་གུང་
རེ་ལུ་ས་ཆ་ཨེ་ཀར་ ༡.༤ ལས་ བརྒྱ་ཆ་ཧྲིལ་བུ་ཨིན་པས། སྤྱིར་སྙོམས་ ས་ཞིང་བརྒྱ་ཆ་ ༢༠ % ལྷགཔ་
རེའི་རྩིས་ཤོར་ནི་ཨིན་པས། གནོད་པ་ཕོག་མིའི་གུང་པ་ཚུ་གི་ས་ཆ་ ག་དེམ་ཅིག་གི་རྩིས་ མེདཔ་ཤོར་སྟེ་ཡོདཔ་
ཨིན་ན་ ས་ཆའི་བརྒྱ་ཆ་ ཁ་གསལ་སྦེ་ འོག་གི་ཐིག་སྒྲོམ་ ༡༦ པའི་ནང་བཀོད་དེ་ཡོད། 
ཁོང་རའི་ བདག་དབང་ལུ་ཡོད་པའི་ ས་ཆ་དང་ ས་ལྷག་ཚུ་ལུ་ གཞིར་བཞག་ཐོག་ལས་གུང་པ་ ༧༦ གི་ ས་
ཞིང་ཤོར་མི་ བརྒྱ་ཆ་༠.༢༠ཨིན་པས། ཁྱིམ་གུང་པ་ ༣ གྱི་ བརྒྱ་ཆ་ ༢༠-༤༠ % དང་གུང་པ་ ༡ ལུ་

བརྒྱ་ཆ་ ༤༠ % ལྷགཔ་ཨིན་པས། ཁོང་རའི་ ལག་པར་ཡོད་པའི་ལག་ཁྲམ་ལུ་ གཞིར་བཞག་སྟེ་འབད་བ་
ཅིན་ གུང་པ་རེ་ལུ་ ས་ཞིང་བརྒྱ་ཆ་༡.༤-༡༠༠ % ཚུན་གནོད་པ་ཕོག་ནུག། 
དེ་ཡང་ ཁྱིམ་གུང་པ་ ༣༧ ལུ་བརྒྱ་ཆ་ ༠-༢༠ % ཚུན་དང་ གུང་པ་ ༠༩ ལུ་བརྒྱ་ཆ་ ༢༠-༤༠ % གུང་པ ༢༤ ལུ་ བརྒྱ་ཆ་ ༤༠ % ལྷག་སྟེ་གནོད་པ་ཕོག་ནུག། ༼ཐིག་སྒྲོམ་༡༦༽ ལམ་ཐིག་དེ་གིས་ ཁྱིམ་གུང་པ་ ༤ ལུ་ ཚལ་ཤིང་བསྡོམས་ ༢༤ མེདཔ་བཏང་ནུག། ཨིན་རུང་ ལམ་ཐིག་དེ་གིས་ ཁྱིམ་དང་
གཞི་རྟེན་ མིའི་ཚེ་སྲོག་ ཁེ་འགྱུར་གྱི་གོ་སྐབས་ མི་སྡེའི་རྒྱུ་དངོས་དང་ ཐོན་ཁུངས་ཚུ་ལུ་གནོད་པ་མིན་འདུག། དེ་གི་སྐོར་ལས་ མི་སེར་དང་གཅིག་ཁར་ གྲོས་བསྟུན་འབད་བའི་སྐབས་ གནོད་པ་ཕོག་མི་ཚུ་གིས་སླབ་མི་ནང་ ཁོང་གི་ས་ཞིང་མ་གཏོགས་ ལམ་དེ་གིས་ རྒྱུ་དངོས་གཞན་ལུ་གནོད་པ་མ་ཕོག་ཟེར་སླབ་ཅི། 

གནོད་པ་ཕོག་མི་ཚུ་ལུ་རྒུད་འཐུས།
གནོད་པ་ཕོག་མིའི་ཁྱིམ་གུང་པ་ཚུ་ལུ་ རྒུད་འཐུས་གདམ་ཁ་རྐྱབ་བཅུག་ཅི། དཔེར་ན་ ས་ལུ་ས་ཚབ་ ཡངན་ ས་རིན་གྱི་རྒུད་འཐུས། ཨིན་རུང་ ས་ཆ་དྲིས་ ༡༠ འོག་རྒྱུ་གནོད་མི་ཚུ་ལུ་ ས་རིན་དང་རྒུད་འཐུས་སྤྲོད་ནི་
དང་ ས་ཆ་དྲིས་ ༡༠ ལས་ལྷག་སྟེ་ཡོད་མི་ཚུ་ལུ་ ས་རིན་དང་ས་ཚབ་ ག་ཅི་དགོ་ནི་ཨིན་ན་གི་ གདམ་ཁ་རྐྱབ་
ནིའི་གོ་སྐབས་སྤྲོད་ཅིག། ལྕོང་ཤིང་ལས་ ཁྱིམ་གུང་པ་ ༣༠ གཡུ་རུང་ལས་ གུང་པ་ ༩ དང་ མཁར་ལས་ གུང་པ་ ༣༥ བཅས་བསྡོམས་ ཁྱིམ་གུང་པ་ ༧༤ གིས་རྒུད་འཐུས་ དངུལ་མེན་པར་ ས་ཚབ་དགོ་ནི་གུ་
གདམ་ཁ་རྐྱབ་ནུག། ས་ཚབ་སྤྲོད་ནིའི་དོན་ལས་ ས་ཆ་སྐམ་ཞིང་ ཨེ་ཀར་ ༥༥.༧༩ དགོ་ནི་ཨིན་པས།
ས་ཚབ་སྤྲོད་ནི་གི་ས་ཆའི་ལཱ་ཚུ་ ད་རེས་འབད་བའི་བསྒང་ཨིནམ་ད་ ས་ཚབ་ཚུ་ ག་དེ་དྲག་དྲག་ གཡུས་སྒོའི་
ནང་ལས་རང་ སྤྲོད་ཚུགཔ་འབད་ནིའི་དོན་ལས་ གཞུང་ས་སྟོངམ་ཚུ་ ངོས་འཛིན་འབད་ཚར་ནུག། ངོས་འཛིན་འབད་ཚར་བའི་ས་ཆ་ཚུ་ རྫོང་ཁག་བདག་སྐྱོང་གི་ས་ཆ་ གཞུང་ལེན་ཚོགས་པ་དང་འཛོམས་ཐོག་ སྐྱར་ཞིབ་འབད་ཞིནམ་ལས་ གནང་བ་ཞུ་ནི་གི་དོན་ལས་ རྒྱལ་ཡོངས་ས་ཆ་ལྷན་ཚོགས་ལུ་ སྙན་ཞུ་ཁ་གསལ་
ཕུལ་ནི་ཨིན། 
སའི་བཅའ་ཁྲིམས་སྤྱི་ལོ་༢༠༠༧ ཅན་མ་དང་འཁྲིལ་ རྒེད་འོག་ ༢ ལས་ གུང་པ་ ༦ གི་ས་ཆ་གནོད་པ་ཕོག་
མིའི་ ས་ཆ་དྲིས་ ༡༠ འོག་རྒྱུ་ཨིནམ་ལས་ རྒུད་འཐུས་དང་ ས་རིན་གོང་ཚད་ ༢༠༠༩ ཅན་མ་ལྟར་ གནོད་
པ་ཕོག་མི་དེ་ པངྨ་དགའ་ཚལ་རྫོང་ཁག་ སྡེ་ཚན་ག༽ སྐམ་ཞིང་ནང་ཚུདཔ་ཨིནམ་ལས་ ས་ཆའི་ གོང་ཚད་དེ་

ཨེ་ཀར་༠-༡ ལུ་ དངུལ་ཀྲམ་ ༢,༢༨༧.༧༧ འབདཝ་ད་ ཡོངས་བསྡོམས་ དངུལ་ཀྲམ་༦,༨༥༦,༩༩༥.༦༠ 
སྤྲོད་དགོཔ་ཨིན་པས། ས་ཆ་སྐྱར་འཇལ་གྱི་སྙན་ཞུ་དེ་ནང་ གནོད་པ་ཕོག་མིའི་ཁྱིམ་གུང་པ་ སོ་སོའི་ཁ་གསལ་དང་ ངོས་ལེན་གན་རྒྱ་ རྒུད་འཐུས་ཚུ་ འབྲི་ཤོག་ནང་བཀོད་དེ་ རྫོང་ཁག་ས་ཁྲམ་དང་ རྒྱལ་ཡོངས་ས་ཆ་ལྷན་
ཚོགས་ལུ་ཕུལ་ནུག། གུང་པ་རེ་ལུ་ རྒུད་འཐུས་ཐོབ་ཚད་ཀྱི་ སྔོན་རྩིས་ཚུ་ཡང་ ས་ཆའི་གོང་ཚད་ཡར་སེང་ སྤྱི
ལོ་ (༢༠༠༨) ཅན་མ་དང་འཁྲིལ་ཏེ་ ཡོངས་བསྡོམས་བཏོན་ནུག། ཤིང་ཐོག་རེ་གི་ གོང་ཚད་དངུལ་ཀྲམ་ ༢,༩༤༥ རྩིས་རྒུད་འཐུས་བསྡོམས་ དངུལ་ཀྲམ་ ༧༠,༦༨༠=༠༠ ཕོགཔ་ཨིན་པས། གནོད་པ་ཕོག་མི་དང་ གཞན་འབྲེལ་བ་ཡོད་མི་ཚུ་ལུ་ གྲོས་བསྟུན་འབད་ཞིནམ་ལས་ ཉམས་རྒུད་འཚོ་ཐབས་དང་ འོང་འབབ་ཀྱི་ རྒྱབ་
སྐྱོར་ལུ་དམིགས་ཏེ་ འོག་གི་ གྲོས་འཆར་ཚུ་བཙུགས་ཅི། 
གནོད་པ་ཕོག་མིའི་གུང་པ་ཚུ་ མང་ཤོས་རང་སྤྱང་ཀ་ཨིནམ་ལས་ འཁོར་ལམ་འདི་བཏོན་ཏེ་རང་འབད་རུང་ 
དངུལ་ཐོབ་ཀྱི་ ཁེ་ཕན་འབྱུང་ཐབས་ལུ་ ས་ནམ་གི་ ཐོན་སྐྱེད་སྦོམ་སྦེ་བཟོ་ནི་གི་ ས་ཆ་མེད་པའི་དཀའ་ངལ་
སྦོམ་འདུག། ནཱི་འབདཝ་ལས་ ཁོང་ལུ་རྒྱབ་སྐྱོར་འབད་དགོཔ་དེ་ཡང་ ཚལ་ཤིང་གི་ལྕངམ་དང་ ཀེ་བ་ཚོད་བསྲེས་
གོང་འཕེལ་གྱི་སོན་ཚུ་ ཐོན་ཤུག་ཅན་དང་ ལུད་ཚུ་བཀྲམ་སྤེལ་ འབད་ནི་གི་དོན་ལས་ མ་དངུལ་བསྡོམ་དངུལ་
ཀྲམ་༣,༢༦,༨༠༠=༠༠ ཙམ་གྲོས་འཆར་བཀོད་བཞག་ཅི། མ་དངུལ་དེ་གིས་ ཉམས་རྒུད་ཕོག་པའི་ ཁྱིམ་གུང་
རེ་རེ་ལུ་ ས་ནམ་མཁོ་ཆས་བསྡོམས་ དངུལ་ཀྲམ་ ༤,༨༨༥/གནས་རྩིས་ཐོབ་ནི་ཨིན། 

གྲོས་བསྟུན་གྱི་སྐབས་ལུ་ ས་ཚབ་སྦེ་གནང་མི་ཚུ་ ལེགས་བཅོས་འབད་དགོ་པའི་ གྲོས་འཆར་འབྱུངམ་ལས་ ས་
ཆ་ཨེ་ཀར་ ༥༥-༧༩ གནོད་པ་ཕོག་མི་ཚུ་ལུ་ གནང་ནི་ཨིན་མི་དེ་ ལེགས་བཅོས་འབད་ནིའི་དོན་ལས་ དངུལ་
ཀྲམ་ ༦,༣༨༡,༧༣༤.༤༢ དེ་ཡང་ སའི་བཅའ་ཁྲིམས་ལྟར་ ས་རིན་ཕྱེད་ཀ་རེའི་རྩིས་ སྔོན་རྩིས་གྲོས་འཆར་
བཙུག་ཅི། དེ་འབདཝ་ལས་ གནོད་པ་ཕོག་མིའི་ མི་སེར་ཉམས་ཆུང་ཚུ་ལུ་ གྲོས་འཆར་ཕུལ་མིའི་ ས་ཚབ་དང་
ས་རིན་ གཞན་ཡང་རྒྱབ་སྐྱོར་དང་ ཁེ་ཕན་ཚུ་ལུ་ གནོད་པ་འབྱུང་ཐབས་མིན་འདུག། 
སྐྱར་གསོའི་འཆར་གཞི་ལག་ལེན།

གནོད་པ་ཕོག་མིའི་ཁྱིམ་གུང་ཚུ་ལུ་ ས་ཚབ་དང་ས་རིན་ རྒུད་འཐུས་སྤྲོད་ནིའི་ལཱ་ཚུ་ འགོ་བཙུགས་ཏེ་ཡོད། ལཱ་དེ་
ཚུ་ སྤྱི་ལོ་ ༢༠༡༠ ཟླཝ་ ༥ པའི་ནང་ མཇུག་བསྡུ་ཚུགཔ་འབད་ནི་ཨིན། ས་ཚབ་དང་ རྒུད་འཐུས་ ས་རིན་
ཚུ་སྤྲོད་པའི་ཤུལ་ལས་ ས་ཞིང་ ལེགས་བཅོས་ཀྱི་རྒྱབ་སྐྱོར་དང་ ས་ནམ་ཐོན་ཤུགས་ཅན་སྦེ་ བཟོ་ནིའི་དོན་ལུ་ མཁོ་བྱེད་ཚུ་སྒྲུབ་ནི་ཨིན། འཁོར་ལམ་སེལ་ནི་དེ་ སྤྱི་ལོ་ ༢༠༡༠ ཟླ་ ༥ པ་ལས་ འགོ་བཙུག་ནི་ཨིནམ་ལས་ ལཱ་དེ་ཁག་འབག་ལུ་ གོང་ཚད་འགྲན་སྡུར་གྱི་ཐོག་ལུ་ མ་སྤྲོད་པའི་ཧེ་མ་ ས་ཚབ་དང་ ས་རིན་གྱི་ལཱ་ཚུ་ མཇུག་
བསྡུ་དགོཔ་ཨིན།

ལམ་སེལ་ ལས་འགུལ་དེ་གིས་ ལཱ་འབདཝ་ད་ གཞི་བཞག་ས་གཙོ་བོ་རང་ གཞུང་སྐྱོང་གི་སྲིད་བྱུས་དང་ ལམ་
ལུགས་ཚུ་ལུ་ ཆ་བཞག་ནི་ཨིནམ་ལས་བརྟེན་ མི་སེར་ཚུ་ལུ་ སྐྱར་གསོའི་འཆར་གཞི་དང་ རྒྱབ་སྐྱོར་འབད་
དགོཔ་ཚུ་ག་ར་ ཞབས་ཏོག་ལྷན་ཁག་གི་འོག་ལུ་ བཀོད་སྒྲིག་གནང་མི་དང་འཁྲིལ་ ལམ་སེལ་ལས་ཁུངས་དང་
རྫོང་ཁག་བདག་སྐྱོང་གིས་ ལག་ལེན་འཐབ་ནི་ཨིན་པས། མི་སྡེ་ལུ་ཕན་ཐོགས་ཅན་གྱི་ལས་རིམ་ ལག་ལེན་འཐབ་
ནི་ཚུ་ སྤྱིར་བཏང་འཛིན་སྐྱོང་གི་ ལམ་ལུགས་དང་འཁྲིལ་ཏེ་འབད་ནི་ཨིན།
ལམ་སེལ་ལས་ཁུངས་ཀྱི་ནང་གསེས་ ལས་འགུལ་འཛིན་སྐྱོང་སྡེ་ཚན་གྱིས་ སྐྱར་གསོའི་ལས་འགུལ་ཚུ་ ལེགས་
ཤོམ་སྦེ་འགྱོ་ཚུགས་ནིའི་ འགན་ཁུར་འབག་ནི་ཨིན་པས། ལག་ལེན་འཐབ་པའི་སྐབས་ལུ་ ས་གནས་ཀྱི་རྒཔོ་དང་ 
རྫོང་ཁག་བདག་སྐྱོང་ ས་ཁྲམ་འགོ་དཔོན་ཚུ་དང་ མཐུན་འབྲེལ་སྦོམ་གྱི་ཐོག་ལས་ འབད་ནི་ཨིན་པས། རྫོང་
ཁག་ས་ཁྲམ་འགོ་དཔོན་གྱིས་ ས་ཚབ་དང་ རྒུད་འཐུས་སྤྲོད་ནི་ ས་ཁྲམ་སྤོ་སོར་འབད་ནིའི་ལཱ་ཚུ་ རྒྱལ་ཡོངས་
ས་ཆ་ལྷན་ཚོགས་ལས་ གནང་བ་ལྷོདཔ་ཅིག་ དེ་ཕྲལ་ལས་ འབད་དགོཔ་ཨིནམ་ལས་ དེ་གི་སྐོར་ལས་

འགྲེལ་བཤད་རྒྱསཔ་ ཟུར་གསལ་སྙན་ཞུའི མ་དེབ་ནང་ལུ་ཕུལ་ཏེ་ཡོད། 
མི་སེར་གྱི་སྐྱིད་སྡུག་དང་ བྱ་སྟབས་མ་བདེཝ་ཚུ་ ག་ཅི་རང་ཐོན་རུང་ སྤྱིར་བཏང་གཡུས་སྒོའི་ སྤྱི་འོག་ཚོགས་
པ་ཀྱིས་ རྒཔོ་ལུ་སྤྲོད་དགོཔ་དང་ རྒཔོ་ཀྱིས་རྒེད་འོག་ཚོགས་སྡེ་ལས་རྒྱུད་དེ་ དགོས་མཁོ་དང་བསྟུན་ རྫོང་ཁག་
བདག་སྐྱོང་ལུ་ཕུལ་དགོཔ་ཨིན། གྱོང་རྒུད་ཕོག་སྟེ་ཡོད་པའི་མི་སེར་ལུ་ དཀའ་ངལ་དང་ སྐྱིད་སྡུག་སེལ་ནིའི་ 

ལས་རིམ་དེ་ལུ་ ངལ་རངས་དང་ ཡིད་ཆེས་སྐྱེད་དེ་ཡོདཔ་ལས་ ཉམས་རྒུད་པ་ཚུ་ལུ་ ཕན་ཐོགས་ཚུགས་ནི་
ཨིན་པས། 

དེ་དང་ཅོག་འཐདཔ་འབད་དེ་ མི་སེར་གྱི་དཀའ་ངལ་དང་ བྱ་སྟབས་མབདེཝ་ཚུ་ ག་དེ་འབད་རང་ཐོན་རུང་ དེ་

ཕྲལ་ལས་ ལམ་སེལ་ལས་ཁུངས་ཀྱི་ ས་གནས་འགོ་དཔོན་ལུ་སླབ་ནི་དང་ དེ་ལས་ རྒུད་འཐུས་སྤྲོད་པའི་སྐབས་

ལུ་ སྟབས་མ་བདེཝ་རེ་ ཐོན་པ་ཅིན་ ས་གནས་ལུ་ཡོད་པའི་ ལམ་སེལ་འགོ་དཔོན་གྱིས་ གནད་དོན་ཚུ་ལེགས་
ཤོམ་སྦེ་ཉན་ཞིནམ་ལས་ དོན་ཚན་ཁ་གསལ་སྦེ་བཀོད་དེ་ ལམ་སེལ་ལས་ཁུངས་ནང་ ལས་འགུལ་འཛིན་སྐྱོང་
འགོ་དཔོན་ལུ་ ཕུལ་དགོཔ་ཨིན་པས། ག་དེམ་ཅིག་སྦེ་དེ་ལུ་ཡང་ མི་སེར་ཆ་ཁྱབ་ བསམ་པ་མ་རྫོགས་པ་ཅིན་ སྟབས་མ་བདེ་བའི་སྐོར་ལས་ གཞུང་དང་ མི་དབང་མངའ་བདག་རིན་པོ་ཆེའི་ ཞབས་སར་སྐྱིད་སྡུག་ཞུ་ཆོག། 

བཀོད་ཁྱབ་དང་སྐྱར་ཞིབ།
སྐྱར་གསོའི་འཆར་གཞི་དེ་ ལས་འགུལ་ལག་ལེན་འཐབ་མི་གིས་ བཀོད་ཁྱབ་འབད་དགོཔ་ཨིན། སྐྱར་གསོའི་ལཱ་
གི་གྲུབ་འབྲས་ཚུ་ ལས་འགུལ་གྱི་དུས་རྒྱུན་ སྙན་ཞུ་ནང་བཀོད་དགོ། སྤྱི་ལོ་༢༠༡༠ ལོ་མཇུག་ལུ་ སྐྱར་གསོའི་
ལག་ལེན་འཆར་གཞི་དེ་ བཀོད་ཁྱབ་སྐྱར་ཞིབ་འབད་དགོཔ་ཡོད། ལས་འགུལ་གྱི་ བཀོད་ཁྱབ་སྐྱར་ཞིབ་སྐབས་
ལུ་འོག་གི་དོན་ཚན་ཚུ་ཚུད་དགོ། 

- ས་ཆ་ལེན་ནི་དང་རྒུད་འཐུས་སྤྲོད་ནིའི་ལག་ལེན།

- མི་སེར་ཚུ་ལུ་ གྲོས་བསྟུན་འབད་ནི་དང་ ཉམས་ཆུང་ཚུ་བཅའ་མར་གཏོགས་བཅུག་ནི།

- མི་སེར་ལུ་ གནོད་པ་ཕོག་མི་ཚུ་སྐྱར་ཞིབ་འབད་ནི་།

- གྲོགས་རམ་བཀྲམ་སྤེལ་འབད་ནི།

- དངུལ་རྩིས་དང་ལཱ་གི་གྲུབ་འབྲས།
- གནོད་པ་ཕོག་མི་ཚུ་ལས་འགལ་ཏེ་ སྐྱར་ཞིབ་བཀོད་ཁྱབ་ཚུ་ གནད་དོན་གལ་ཅན་ ལྟག་ལས་གྲོས་བསྟུན་ 
འབད་མི་ཚུ་དང་འཁྲིལ་ནི་ཨིན། 

ལས་འགུལ་སྤྱིར་སྙོམས་ཀྱི་ གྲུབ་འབྲས་བཏོན་ནིའི་འགན་ཁུར་དེ་ ཞབས་ཏོག་ལྷན་ཁག་གི་འོག་ལུ་ ལམ་སེལ་
ལས་འགུལ་ བཟོ་རིག་འགོ་དཔོན་ལུ་ཕོགཔ་ཨིན། བཀོད་ཁྱབ་སྐྱར་ཞིབ་འབད་ནིའི་དོན་ལུ་ འོག་གི་དོན་ཚན་ཚུ་
ཚུད་དགོ། ལས་འགུལ་སྐྱར་ཞིབ་འབད་དགོ་མི་དེ་ མི་སྡེའི་དཀའ་ངལ་མར་ཕབ་རྐྱབ་སྟེ་ ཁེ་ཕན་ཡོད་པའི་ཁས་
ལེན་ འབད་དགོཔ་ཨིན།

- མི་སྡེའི་ཕན་ཐབས་ཡར་སྐྱེད་དང་ དཀའ་ངལ་མར་ཕབ་རྐྱབ་ནིའི་དོན་ལུ་ ལས་འགུལ་དེ་ནང་ མི་སྡེ་དང་ ཉམས་ཆུང་གིས་ བཅའ་མར་གཏོགས་བཅུག་སྟེ་ ཁེ་ཕན་སྤེལ་ཐབས་ལུ་ ས་སྒོའི་ནང་རྟག་པར་ དབྱེ་ཞིབ་
འབད་དགོ།

- ཟླཝ་ ༣ རེའི་བར་ནང་གི་ གྲུབ་འབྲས་སྙན་ཞུ་དེ་ དཀའ་ངལ་སེལ་ཐབས་དང་ ཕན་ཐབས་སྒྲིང་སྒྲི་བཟོ་
ནིའི་དོན་ལུ་ཨིན།

- རྒཔོ་དང་ཚོགས་པ་མི་སྡེ་ཚུ་གིས་ ལས་འགུལ་གྱིས་བཏོན་པའི་ འཁོར་ལམ་དེ་ བདག་དབང་དང་འཛིན་སྐྱོང་
འབད་དགོཔ་ཨིན།

- རྒེད་འོག་འཛིན་སྐྱོང་གིས་ ལས་འགུལ་ལམ་གྱི་ བརྟག་ཞིབ་དང་ འཛིན་སྐྱོང་ སྐྱར་གསོའི་འཆར་གཞི་ ལག་ལེན་འཐབ་དགོཔ་ཨིན།
- དུས་རྒྱུན་གྱི་བརྟག་ཞིབ་ལས་ལྷག་པར་ སྤྱིར་བཏང་གི་ ལས་འགུལ་གྲུབ་འབྲས་ དབྱེ་ཞིབ་ཚུ་གལ་ཆེཝ་ལས་
ལམ་སེལ་ལས་འགུལ་དང་ རྫོང་ཁག་བདག་སྐྱོང་ལས་ བལྟ་རྟོགས་འབད་ནིའི་ ཁྱབ་ཚད་ཉུངམ་ལས་བརྟེན་ ལཱ་འདི་ས་གནས་གྲོས་སྟོན་པ་ལུ་སྤྲོད་པ་ཅིན་ སྟབས་བདེ་དྲགས་འོང་ནི་ཨིན་པས་།

གོང་ཚད་དང་མ་དངུལ།
མ་གཞི་ ས་ཆ་ལེན་ནིའི་དོན་ལས་མ་དངུལ་དེ་ ལམ་སེལ་ལས་ཁུངས་ཀྱི་བཞགཔ་ཨིན། ལས་ཁུངས་ཀྱི་ མི་
སེར་གནོད་པ་ཕོག་མིའི་གུང་པ་ཚུ་ལུ་ སྤྲོད་ནིའི་དོན་ལས་ རྫོང་ཁག་བདག་སྐྱོང་ལུ་བཏངམ་ཨིན། ལས་འཆར་
འདི་ནང་ ས་ཚབ་དང་ རྒུད་འཐུས་སྤྲོད་ནི་ཚུ་མ་གཏོགས་ ས་ཁྲམ་སྤོ་སོར་གྱི་ཟད་འགྲོ་ཚུ་ འདི་ནང་མ་ཚུདཔ་
ཨིན། མི་སེར་སྤྱིར་བཏང་དང་ གནོད་པ་ཕོག་མི་ཚུ་དང་གཅིག་ཁར་ བསྟུན་གྲོས་འབད་མི་ལུ་གཞི་བཞག་
སྟེ་ གནོད་པ་ཕོག་མི་ཚུ་ལུ་ འཚོ་བའི་གནས་སྟངས་ཡར་དྲག་གཏང་ནི་གི་ རྒྱབ་སྐྱོར་དོན་ལས་ མ་དངུལ་སྔོན་  རྩིས་ དངུལ་ཀྲམ་ (༦,༨༥༦,༩༩༥.༦༠) ཐམ་པ་ བཏོན་ཡོད་པའི་སྙན་ཞུ།
